
		পরিভ্রমণে চলুন
		অনুসন্ধানে চলুন
		এই পাতাটির মুদ্রণ সংশোধন করা প্রয়োজন। 
নক্ষত্র রায় কছিলেন, “আপনি বলিতেছেন আমি রাজা হইব।" বলিয়া রঘুপতির মুখের দিকে তাকাইয়া রহিলেন ।
রঘুপতি কহিলেন, “আমি কি মিথ্যা কথা বলিতেছি ।” নক্ষত্র রায় কহিলেন, “আপনি কি মিথ্যা কথা বলিতেছেন, সে কেমন করিয়া হইবে। দেখুন ঠাকুরমশায়, আমি কাল ব্যাঙের স্বপ্ন দেখিয়াছি। আচ্ছা, ব্যাঙের স্বপ্ন দেখিলে কী হয় বলুন দেখি।”
রঘুপতি হান্ত সংবরণ করিয়া কহিলেন, “কেমনতরো ব্যাঙ বলে দেখি। তাহার মাথায় দাগ আছে তো ?”
নক্ষত্র রায় সগর্বে কহিলেন, “তাহার মাথায় দাগ আছে বই কি। দাগ না থাকিলে
চলিবে কেন ।”
রঘুপতি কহিলেন, “বটে। তবে তো তোমার রাজটিকা লাভ হইবে।” নক্ষত্র রায় কহিলেন, “তবে আমার রাজটিকা লাভ হইবে । আপনি বলিতেছেন আমার রাজাটকা লাভ হইবে। আর যদি না হয় ।”
রঘুপতি কহিলেন, “আমার কথা ব্যর্থ হইবে ? বল কী।” নক্ষত্র রায় কহিলেন, "না, না, সে কথা হইতেছে না। আপনি কিনা বলিতেছেন আমার রাজটিকা লাভ হইবে, মনে করুন যদিই না হয়। দৈবাৎ কি এমন
হয় না যে—*
রঘুপতি কহিলেন, “না না, ইহার অন্যথা হইবে না।” নক্ষত্র রায় । “ইহার অন্যথা হইবে না। আপনি বলিতেছেন ইহার অন্যথা হইবে না। দেখুন ঠাকুরমশায়, আমি রাজা হইলে আপনাকে মন্ত্ৰী করিব।”
রঘুপতি। ‘মন্ত্রিত্বের পদে আমি পদাঘাত করি।” নক্ষত্র রায় উদারভাবে কহিলেন, “আচ্ছা, জয়সিংহকে মন্ত্রী করিব।” রঘুপতি কহিলেন, “সে কথা পরে হইবে। রাজা হুইবার আগে কী করিতে হইবে সেটা শোনো আগে । মা রাজরক্ত দেখিতে চান, স্বপ্নে আমার প্রতি এই আদেশ হইয়াছে।”
নক্ষত্র রায় কহিলেন, “মা রাজরক্ত দেখিতে চান, স্বপ্নে আপনার প্রতি এই আদেশ হইয়াছে। এ তো বেশ কথা ।” 奪了
রঘুপতি কহিলেন, “তোমাকে গোবিন্দমাণিক্যের রক্ত আনিতে হইবে।” নক্ষত্র রায় খানিকট হা করিয়া রহিলেন । এ কথাটা তত “বেশ" বলিয়া মনে
हद्देल नां ।

	অন্য সংস্করণ বাছুন


		
	



	

	
		অন্যান্য ভাষাসমূহ
	

	
		
		

		

	










		 এই পাতা শেষ সম্পাদিত হয়েছে ১৬:৩৯টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

